Տեղեկանք
Սևան-Հրազդան համակարգում 2023 թվականի սակավաջրության ռիսկերի մեղմման վերաբերյալ
(Ներառված են միայն գործող խորքային հորերը)

	Հիմնք ընդունելով «Հիդրոօդերևութաբանության և մոնիթորինգի կենտրոն» ՊՈԱԿ-ի կանխատեսումները ՝ 2023 թվականի ընթացքում Սևան-Հրազդան ջրավազանում հաշվարկվել է է շուրջ 121.4 մլն մ3 ջրի դեֆիցիտ: 
	Համակարգի ջրօգտագործողների ընկերություններին ոռոգման ջուր մատակարարող «Ջրառ» ՓԲԸ-ի կողմից շահագործվող Մխչյան 1,2 և Ռանչպար պոմպակայաններով հնարավոր կլինի արտադրել հավելյալ 20 մլն մ3  ջրաքանակ, ինչը կբերի էլ.էներգիայի 480 մլն դրամի չափով լրացուցիչ ծախսի:
	
«Արտաշատ» ՋՕԸ
Համակարգից սնվող «Արտաշատ» ՋՕԸ-ի կողմից սպասարկվող շուրջ 12000 հա հողատարածքների մի մասի համար, Սևան-Հրազդան համակարգից բացի, այլընտրանքային ջրաղբյուր է հանդիսանում ստորերկրյա ջրային ավազանը, և համակարգում կանխատեսվող դեֆիցիտի մի մասը հնարավոր է լրացնել դրանով: 
		Մասնավորապես՝ 
· Ընկերության կողմից շահագործվող թվով 25 դոտացիոն հորերը 24 ժամով 140 օր աշխատացնելու արդյունքում կարտադրվի լրացուցի շուրջ 14.5 մլն մ3  ջրաքանակ, որի արդյունքում, ավել կծախսվի շուրջ 120 մլն դրամի չափով էլ.էներգիա
	Միաժամանակ անհրաժեշտ է նկատի ունենալ, որ խորքային հորերը նշված ռեժիմով շահագործելու պարագայում կառաջանան չնախատեսված ծախսեր ևս՝  հնարավոր վթաներով և խափանումներով պայմանավորված:
Ամփոփելով վերոգրյալը՝ կարող ենք արձանագրել, որ.
Արտաշատ ՋՕԸ-ի սպասարկման տարածքում 2023 թվականի հնավոր սակավաջրության ռիսկերը մեղմելու նպատակով այլընտրանքային ջրաղբյուրներից հնարավոր կլինի արտադրել լրացուցիչ 14.5 մլն մ3 ջրաքանակ, որի համար կծախսվի լրացուցիչ շուրջ 120 մլն դրամ: 
«Էջմիածին»  ՋՕԸ
Սևան-Հրազդան համակարգի մյուս՝ «Էջմիածին»  ՋՕԸ-ի կողմից սպասարկվող 7400 հա հողատարածքների մի մասի ոռոգման ջրամատակարարման դեֆիցիտը մեղմել հնարավոր  է՝
· Ընկերության կողմից շահագործվող թվով 67 դոտացիոն խորքային հորերը 24 ժամով 140 օր աշխատացնելու արդյունքում կարտադրվի լրացուցի շուրջ 15 մլն մ3  ջուր, որի արդյունքում ավել կծախսվի շուրջ 155 մլն դրամի չափով էլ.էներգիա:
Այսպիսով՝
Վերը նշված բոլոր միջոցառումները իրականացնելու պարագայում Էջմիածին ՋՕԸ-ի սպասարկման տարածքում 2023 թվականի հնավոր սակավաջրության ռիսկերը մեղմելու նպատակով հնարավոր կլինի արտադրել լրացուցիչ 15 մլն մ3 ջուր, որի համար կծախսվի լրացուցիչ շուրջ 155 մլն դրամի էլ էներգիա: 
Կրկին անհրաժեշտ է նկատի ունենալ, որ խորքային հորերը նման ինտենսիվությամբ շահագործելու պարագայում կառաջանան չնախատեսված ծախսեր ևս՝  հնարավոր վթաներով և խափանումներով պայմանավորված:

«Երևան»  ՋՕԸ
Սևան-Հրազդան համակարգի մյուս՝ «Երևան» ՋՕԸ-ի կողմից սպասրկվող 3000 հա հողատարածքների մի մասի ոռոգման ջրամատակարարման դեֆիցիտը մեղմել հնարավոր է՝
· Ընկերության կողմից շահագործվող թվով 3 դոտացիոն խորքային հորերը 12-ի փոխարեն 24 ժամով 120 օր աշխատացնելու արդյունքում կարտադրվի լրացուցի շուրջ 1,5 մլն մ3  ջրաքանակ, որի արդյունքում, ավել կծախսվի շուրջ 5.5 մլն դրամի չափով էլ.էներգիա:

Այսպիսով՝ կարտադրվի ընդհանուր 1,5 մլն մ3 ջրաքանակ և հավելյալ կծախսվի շուրջ 5.5 մլն դրամի էլ.էներգիա: 

Միաժամանակ անհրաժեշտ է նկատի ունենալ, որ նմանատիպ ռեժիմով խորքային հորերը աշխատացնելու դեպքում անխուսափելի կլինեն խափանումները, իսկ պոմպերի վերանորոգումը կպահանջի տևական ժամանակ, ուստի ոռոգման ջրամատակարումը առանց էական խաթարումերի իրականացնելու նպատակով «Արտաշատ», «Էջմիածին» և «Երևան» ՋՕ ընկերությունների համար անհրաժեշտ է ձեռք բերել ընդհանուր թվով 8 պահեստային խորքային պոմպ՝ 24 մլն դրամ արժեքով:
Անդրադառնալով Սևան Հրազդան համակարգից սնվող «Արագածոտն» և «Կոտայք»  ՋՕԸ-երին՝ անհրաժեշտ է արձանագրել, որ վերջիններսս իր սպասարկման տարածքում դոտացիոն խորքային հորեր չունեն, հետևաբար սեղմ ժամկետներում համակարգում առկա դեֆիցիտը մեղմելու իրատեսական հնարավորություններ առկա չեն: 

Ամփոփելով վերոգրյալը՝ կարող ենք արձանագրել, որ Սևան-Հրազդան համակարգում 2023 թվականի հնավոր սակավաջրության ռիսկերը մեղմելու նպատակով այլընտրանքային ջրաղբյուրներից հնարավոր կլինի արտադրել լրացուցիչ շուրջ 51 մլն մ3 ջրաքանակ, որի համար կծախսվի լրացուցիչ շուրջ 784  մլն դրամ:

